Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 16eg o Ragfyr, 2008 yn Y Sefydliad Coffa, Llanrug.

1. Croesawodd ER bawb i’r cyfarfod. 
2.
Yn bresennol: Cyngh. Eryl Roberts (ER), Cyngh. Delyth Tomos (DT), Cyngh. Brian Jones (BJ), Cyngh. Hefin Jones (HJ), Cyngh. Goronwy Hughes (GH), Cyngh. Meryl Green (MG), Cyngh. Alan Pritchard (AP), Cyngh. Rhian Thomas (RhT), Emma Williams (clerc).
Ymddiheuriadau: Cyngh. Avril Jones (AJ), Cyngh. Nan Humphreys (NH), Cyngh. Meirwen Lloyd (ML), Cyngh. Derfel Jones (DJ), Cyngh. Arwel Thomas (AT) a Cyngh. Clifford Williams (CW).
3. Datgan Buddiant Personol: I’w datgelu fel y maent yn codi.

4. Cadarnhau Cofnodion: Cadarnhawyd y cofnodion. Cynnigwyd gan HJ ac eilwyd gan GH. Dywedodd y clerc y byddai’n gofyn wrth ER am eu arwyddo eto gan nad oedd copi ganddi. 
5. Materion yn codi o’r cofnodion: Aethpwyd drwy’r cofnodion a diolchodd HJ i ER am symud biniau’r fynwent yn ei absennoldeb. Dywedodd y clerc ei bod yn disgwyl am arweiniad gan Un Llais i lunio Polisi Rheolaeth Risg.

6. Gwelliannau i barc chwarae Glanmoelyn: Cadarnhaodd GH fod y drain wedi cyrraedd yng Nglynllifon. Dywedwyd eto bod eisiau cyfarfod safle gyda pherchennog Celtic Windows ond cytunwyd i fynd trwy’r plismon yn gyntaf. Cytunwyd i ohirio llenwi’r pen draw nes bydd y tir wedi sychu. 

7. Adborth am welliannau i barc chwarae Cwm y Glo: Dywedodd BJ ei fod wedi cael trafferthion mawr yn ceisio cysylltu gyda’r pensaer dros y chwech wythnos diwethaf. Cytunwyd ysgrifennu ato yn egluro fod llithriad mawr wedi bod yn y gwaith ac egluro ein bod yn awyddus iawn i gael tri prîs am y gwaith ac i gynnal cyfarfod cyhoeddus. Dywedwyd fod yn rhaid gofyn iddo os oedd eisiau parhau gyda’r prosiect.
8.  Llwybrau Cyhoeddus: Eglurodd GH am y datblygiadau gyda’r prosiect i wella llwybr Ogwen. Dangosodd ebyst yr oedd wedi eu derbyn gan swyddogion o’r cyngor a oedd yn egluro efallai fod perchennog y tir am gytuno i’r prosiect. Eglurodd fod yn rhaid llunio llythyr i’r perchennog yn gofyn am ei ganiatâd er mwyn bwrw ymlaen gyda’r cynllun. Dywedwyd eto fod yn rhaid cwblhau’r prosiect erbyn 31ain o Fawrth, 2009 er mwyn derbyn y grant, felly yr oedd yn rhaid rhoi’r cais i fewn erbyn dechrau mis Ionawr. Eglurwyd mai grant 50% ydoedd ac nid 100% ac y byddai cyfraniad y cyngor cymuned tua £3,000. Cytunwyd yn unfrydol i barhau gyda’r prosiect ac i dalu’r £3,000 – cynnigwyd gan BJ ac eilwyd gan MG. Aethpwyd ymlaen i drafod beth i’w gynnwys yn y llythyr i’r perchennog. Cytunwyd y byddai GH yn trafod hyn gyda Mr Dafydd Einion Jones o Gyngor Gwynedd ac yn rhoi arweiniad i’r clerc am gynnwys y llythyr.
Dywedodd HJ ei fod am gysylltu gyda Swyddog Llwybrau Cyngor Gwynedd i ofyn am fwy o arwyddion ar lwybr Tyddyn Rhyddid. 
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0245/23/LL: Dymchwel ac ail adeiladu cwt i seindorf  Llanrug.
· C08A/0646/23/LL: Cais llawn i adeiladu lolfa wydr yng nghefn yr eiddo – 30 Stad Glanffynnon, Llanrug.
· C08A/0619/23/LL: Ail godi porth a gosod ffenestri dormer: 5 Mountain View, Llanrug.
· C08A/0688/23/LL: Estyniad unllawr i’r tŷ i greu modurdy – Twll Clawdd, Llanrug
GWRTHODWYD:

· C08A/0477/23/AM: Adeiladu tŷ ac addasu’r fynedfa bresennol – llain o dir ger Talysarn, Crawia.

Ceisiadau o’r newydd:

· C08A/0688/23/LL: Estyniad unllawr i’r tŷ i greu modurdy – Twll Clawdd, Llanrug – wedi ei ganiatau eisioes – gweler uchod. O ganlyniad, ni drafodwyd y cais.
10. Cyllideb:
(a) Taliadau – 
Menter Fachwen 
100812 
   £305.50
(b)Derbyniadau: 
Llog banc                £13.49



Angladdau              £90.00




                  £103.49

(c) Ceisiadau am gymorth: 

· Dim.

Ch) Adroddiad Ariannol: Cyflwynodd y clerc adroddiad ariannol gyfredol a oedd yn cynnwys y symudiadau a nodwyd yn a) a b) uchod. Nododd ein bod wedi derbyn mwy o arian gan Cyngor Gwynedd am dorri’r llwybrau na fu i ni ei godi ar yr anfoneb. Holodd GH os oeddym wedi derbyn siec gan Nat West – dywedodd y clerc nad oedd wedi derbyn dim oddi wrth Nat West na’r Ombwdsman banc. Derbyniwyd yr adroddiad – Cynnig: GH, Eilio: HJ.
11. Y Fynwent:

i. Diogelwch – Dim.
ii. Cyffredinol: 

· Dywedodd ER ei bod wedi bod draw yn y fynwent gyda DWT a oedd wedi dangos iddi pa ddarn o wair yr oeddem ni yn gyfrifol am ei dorri yn yr hen fynwent a pha ddarn o dir yr oedd yr eglwys yn credu oedd hefyd yn gyfrifoldeb i ni. Wedi hyn, aeth i gyfarfod y warden a’r ficer gyda GH ar y safle ble y bu iddynt gytuno i fynd allan am brîs am dorri’r darn bychan sydd yn cael ei ddadlau gan yr Eglwys. Penderfynwyd gwneud penderfyniad pellach pan bydd prisiau yn cael eu derbyn.
iii. Incwm Angladdau – Dim.
12. Heddlu: Dywedwyd fod yr heddlu wedi gyrru ebost i’r clerc yn ein hysbysu am gyflwr trychinebus biniau cae chwarae Nant y Glyn. Cytunwyd y byddai’r clerc yn cysylltu gydag ef i ddweud mai gan y prifathro oedd y goriad ac egluro iddo am archwiliad biniau oedd am ei gynnal gan Cyngor Gwynedd ar bentref Llanrug.
13. Materion gan y Cynghorwyr:

a) Cyfarfod gyda swyddogion yr Eglwys – gweler 11 (ii) uchod. 
b) Parcio yn mynedfa Nant y Glyn: Dywedodd RhT ei bod wedi gweld CW a’i fod wedi dweud wrthi ei fod wedi bod yn siarad gyda swyddog o Gyngor Gwynedd a oedd wedi dweud wrtho fod y cyngor yn bwriadu rhoi llinellau melyn ar y tro fel na all ceir barcio ar y lôn na’r palmant yn y dyfodol. Gofynnodd BJ pam nad oedd warden parcio yn dod yma.
c) Dywedodd GH fod Corlan y Rhos wastad fel llyn ar ôl rhywfaint o law. Penderfynwyd tynnu sylw yr Adran Briffyrdd at hyn.
ch)
Dywedodd BJ fod coed wedi cael eu torri ym mharc sglefrio Cwm y Glo a bod Cyngor Gwynedd wedi gwrthod rhoi ffens yn eu lle. Dywedodd fod hyn yn beryglus iawn gan nad oedd dim bellach yn atal y plant rhag rhedeg i’r lôn. Cytunwyd i ysgrifennu at y cyngor i ofyn wrthynt am ail ystyried gosod ffens.
d)
Adroddodd RhT gwynion yr oedd wedi derbyn gan ddynes lolipop yr Ysgol Gynradd am yrrwyr yn ymddwyn yn beryglus iawn ac am ei phryder o blant yn cael eu niweidio oherwydd nad oedd ffens dur bellach yn mynd o fynedfa’r ysgol i’r man croesi. Roedd hyn wedi digwydd oherwydd i’r man croesi gael ei symud i fyny’r ffordd ond i’r ffens hefyd beidio a chael ei hymestyn. Cytunwyd gyrru llythyr i’r Adran Briffyrdd a chopi Pat Jones Swyddog Llwybrau Diogel i’r ysgol.
ad) Gofynnodd MG os oedd hi yn bosibl i ni gael rhestr o’r coed sydd wedi eu gwarchod yn ein hardal ni. Cytunwyd i wneud hyn.
e) 
Gofynnodd MG os y gallai’r darpar ffordd osgoi ddod yn eitem ar bob rhaglen yn y dyfodol. Eglurodd BJ fod y cyngor yn dal i gasglu gwybodaeth am hyn a’i bod yn edrych yn debygol na fydd gwaith yn cychwyn tan 2012 i 2015. 
14. Gohebiaeth: 
(a) Oddi wrth Cyngor Gwynedd:

Cyfadran yr Amgylchedd:

· Poster yn erbyn yfed a gyrru gan yr Uwch Swyddog Diogelwch y Ffyrdd – Cytunwyd i’w arddangos ar hysbysfwrdd y Sefydliad.
Cyfadran Gofal:

· Llythyr am brosiect bleidlais stoc tai Cyngor Gwynedd yn ein croesawu i ni drefnu cael cyflwyniad ganddynt hwy ar y mater. Dywedodd BJ y byddai cyflwyniad yn fuddiol iawn. Cytunodd y clerc i gysylltu i ofyn am gyflwyniad yn mis Chwefror.

· Posteri yn hysbysebu cyfarfodydd lleol gan SATC – Safon Ansawdd Tai Cymru.

· Copi o bapur newydd ‘Eich cartref eich dewis’.

Adran y Prif Weithredwr:

· Cynllun 3 blynedd Gwynedd 2008-2011.

· Cynllun Gwella Gwynedd 2008. Penderfynwyd cadw’r dogfennau a chyfeirio atynt pan bydd angen.
(b) Eraill:

(i)
Adroddiad Blynyddol 2007-08 Panel Dyfarnu Cymru.

(ii) 
Comisiwn Elusennau – cylchgrawn ‘Newyddion’.

(iii)
Gwahoddiad i Oedfa Croesawu a Chomisiynu Cynllun Efe 1af o Ragfyr – wedi bod. Penderfynwyd ysgrifennu atynt i ofyn os oeddynt angen cyfranniad ariannol – wedi talu iddynt yn y gorffennol.
(iv) Crynodeb o ‘Gynllun Tair Blynedd Roliedig Partneriaeth Diogelwch Cymunedol’gan y Partneriaeth Diogelwch Cymunedol Gwynedd.

(v) Cynulliad Cenedlaethol Cymru –Y panel annibynnol ar Gymorth Ariannol i Aelodau’r Cynulliad yn annog barn y cyngor ar y pwnc.

(b) Materion Eraill: 
· Eglurodd y clerc fod gwraig o Kent wedi ei ffonio yn awyddus i roi cofeb am fricsan yn cael ei gosod yng nghapel Weslaidd Llanrug i’r capel os yr oedd yn dal yn bodoli. Dywedwyd fod y capel wedi cau a bod yr aelodau wedi symud i Gapel y Rhos. Cytunwyd gofyn wrth DWT cyn cysylltu yn ôl gyda’r wraig.
· Adroddodd y clerc am ddau ddigwyddiad y bu i swyddog o Gyngor Gwynedd ei adrodd wrthi – am fws nôs yn cael ei fandaleiddio ar sgwar Llanrug ac am yrrwr bws nôs yn cael ei ymosod yn Llanrug. Dywedodd fod posteri am gael eu harddangos a fydd yn egluro bydd y gwasanaeth yn cael ei ddiddymu os byddai ymddygiad fel hyn yn parhau. Nid oedd angen i’r cyngor wneud dim, roedd ond yn ein hysbysu.
· Dywedodd y clerc ei bod wedi derbyn cadarnhâd fod y safle bws tu allan i’r ysgol gynradd ar Ffordd Llanberis yn cael ei ddefnyddio. Penderfynwyd gohirio trafod ei wella tan mis Ionawr.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 20fed o Ionawr, 2009 am 7 o’r gloch yn Ysgol Gynradd Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

